
MESA SECTORIAL DO DÍA 4 DE SETEMBRO DE 2018 
 
1º PUNTO DA ORDE DO DÍA: ORDE DO 4 DE SETEMBRO DE 2018 POLA QUE SE ENGADE 
UNHA DISPOSICIÓN TRANSITORIA Á ORDE DO 7 DE XUÑO DE 2018, POLA QUE SE 
DITAN NORMAS PARA A ADXUDICACIÓN DE DESTINO PROVISIONAL ENTRE O 
PERSOAL DOCENTE PERTENCENTE AO CORPO DE INSPECTORES DE EDUCACIÓN, …. 
 
 En primeiro lugar desde ANPE queremos facer unha reflexión en canto a que se debe facer unha 
valoración sobre a cantidade de problemas xurdidos coa implantación da sede electrónica. Consideramos 
positivo que se dean pasos para avanzar pero con prudencia. Desde ANPE botamos en falta unha guía de 
procedemento de presentación de documentación ou incluso que na redacción das propias ordes se inclúa 
unha pequena guía de como presentar a documentación para evitar problemas como os que agora se tratan 
de solucionar. 
 
 Feita esta primeira reflexión desde ANPE dubidamos da seguridade xurídica da norma que hoxe 
se plantexa. Sobre a mesa estanse propoñendo dous tipos de solución: ou ben rescatar a última petición 
dos afectados ou ben deixalos para a cobertura de substitucións. ANPE considera que ambos casos hai 
xente que se pode ver gravemente prexudicada polo que consideramos que debe ser a Administración a 
que valore cal das opcións terá unha menor repercusión en tanto en canto afecte ao menor número posible 
de persoas. 
  
2º PUNTO DA ORDE DO DÍA: PROXECTO DE ORDE POLA QUE SE CONVOCA 
CONCURSO DE TRASLADOS ENTRE PERSOAL FUNCIONARIO DOCENTE DOS CORPOS 
DE CATEDRÁTICOS E PROFESORES DE ENSINO SECUNDARIO, ESCOLAS OFICIAIS DE 
IDIOMAS,….. 
 
 ANPE considera fundamental no Concurso de Traslados solucionar dunha vez por todas o tema 
das vacantes.  
Por unha banda, é fundamental que se faga un estudio pormenorizado das vacantes que son realmente 
necesarias, non é de recibo que existan centros con 4 ou 5 provisionais ano tras ano, máxime cando a 
maior número de vacantes menor provisionalidade do profesorado e, maior estabilidade de plantillas. 
Debe facerse esforzo conxunto e un estudio concienzudo para convocar o maior número de vacantes 
posible tendo en conta non so o número de prazas convocadas na OEP senón tamén o anuncio da Ministra 
de Educación de reducir o horario do profesorado revertindo así os recortes de 2012 pero, como é 
competencia das CCAA  aproveitamos para demandar a maior brevidade unha Mesa Técnica.   
Por outra banda,  é imprescindible que exista unha negociación real das vacantes xa que hai dúas 
Xefaturas Territoriais que incumpren  esto sistematicamente. Por iso é necesario un compromiso firme e 
decidido neste senso. A Administración negociará por primeira vez, e tras múltiples peticións feitas 
por ANPE, as vacantes do CXT nunha mesa técnica centralizada e non nas Xefaturas Territoriais. 
 Outro tema que nos preocupa e que se repite ano tras ano sen ter en conta as denuncias feitas por 
ANPE  é os perfís das vacantes ofertadas principalmente en Secundaria e F.P. Hai vacantes elaboradas “á 
carta”, perfís de prazas que se cambian, etc práctica que conta co beneplácito da Administración 
Educativa. Hai que poñer fin a este tipo de situacións opacas polo grave perxuicio para os docentes e para 
o alumnado. 

ANPE considera importante facer unha aposta REAL non de propaganda polas necesidades 
educativas específicas por eso, non aceptamos as itinerancias neste tipo de prazas. A Administración 
seguirá contemplando itinerancias en PT e AL 
 ANPE demanda que as vacantes provisionais deben vir como Anexo no texto da Orde ou, cando 
menos que se coñezan durante o prazo de presentación de solicitudes. As vacantes definitivas deben ser 
coñecidas antes do remate do prazo de reclamacións e renuncias. A Administración resposta que non 
poderá publicar as vacantes provisionais como anexo pero si que será posible publicar as 
definitivas antes de que remate o prazo de reclamacións. 
 ANPE solicita que se amplíe o máximo posible o número de peticións que se poden facer. 
 Debe enviarse un correo electrónico a aquelas persoas que teñen que participar por primeira vez 
no Concurso de Traslados. 
 Solicitamos que no primeiro ciclo de ESO se faga efectiva a mobilidade do profesorado do corpo 
de mestres. 
 Dado que a presentación de solicitudes se fará polo medio “tradicional” de rexistro e se poderá 
facer nos centros educativos, desde ANPE aproveitamos para denunciar de novo a falta de persoal 
administrativo en moitos centros de primaria e demandar a súa cobertura total. 
 En relación ao baremo solicitamos: puntuación para responsables de centros de menos de 3 
unidades, que se teñan en contan certificacións lingüísticas ao marxe das de EOI, puntuación das titorías 
de alumnado de CADP, puntuación para os que exerzan as funcións directivas en ausencia do titular. 
Esiximos a puntuación de todas as coordinacións e asesorías polo que demandamos a revisión deste 
apartado do baremo. Desde ANPE non entendemos que se puntúe un único doutoramento ou máster 
cando se trata de formación do profesorado. Consideramos que non se debe puntuar a participación en 
tribunais de oposicións. Demandamos tamén que se puntúen as tarefas docentes en todos os centros de 
difícil desempeño e non soamente se é o seu centro base. 
 Desde ANPE denunciamos os problemas que presenta ano tras ano a comisión de baremación das 
publicacións. Solicitamos así mesmo, que se publiquen as razóns polas que non se barema unha 
determinada publicación e que poidan ser recollidas con tempo suficiente. 
 ANPE demanda que se faga pública unha resolución de fin de baremación para que a xente poida 
saber cando comezar as reclamacións. 
 Tendo en conta que este ano é concurso de ámbito nacional desde ANPE Galicia queremos 
coñecer como se vai a resolver o tema da puntuación dos servizos prestados como interino. Así mesmo, e 
para finalizar, nos gustaría coñecer si se van a convocar os concursos específicos de adultos e de 
orientación. A Administración estudará o número de vacantes en orientación e en adultos  para 
valorar si se convocan estes dous concursos. 
 
3º PUNTO DA ORDE DO DÍA: PROXECTO DE ORDE POLA QUE SE CONVOCA 
CONCURSO DE MÉRITOS PARA CUBRIR POSTOS NOS EQUIPOS DE ORIENTACIÓN 
ESPECÍFICOS. 
 
 A Administración comeza indicando que falta por engadir unha nova praza no Anexo I en 
Trastornos da Conduta en Pontevedra. 
 
 No Anexo I solicitamos que se revisen as propostas feitas polos profesionais dos EOE e se 
atendan o máximo de peticións posible para unha maior cobertura das necesidades. 
Demandamos novamente a creación do mapa de Orientación na nosa Comunidade.  
Solicitamos o establecemento de EOE nas 7 principais cidades. 
Solicitamos unha comisión técnica e profesional.  

No artigo 11 é primordial establecer unha lista de substitucións entre todos os que participen e non 
obteñan praza. 
No artigo 3 ANPE considera que aquelas persoas que están en comisión fóra da Comunidade deberan 
poder participar. 
No tocante ao Anexo III, desde ANPE propoñemos subir a 1,5 no apartado 1.3; 0,20 no 2.1 e 0,50 no 
4.2.2 
Solicitamos tamén a homoxenización dos baremos en todas as convocatorias. 
 
4º PUNTO DA ORDE DO DÍA: ROGOS E PREGUNTAS  
 

• ANPE Galicia demanda coñecer o antes posible a Oferta de Emprego Público 2019 por 
especialidades para que os opositores e as opositoras poidan preparar os procesos selectivos con 
máis garantías. A Administración resposta que debe agardarse a que se asente o curso para 
valorar a incidencia dos últimos procesos selectivos e poder, en función desta, elaborar una 
OEP. 

• ANPE Galicia volve a demandar a ampliación do permiso de paternidade a 20 semanas e a 
súa equiparación co permiso de maternidade.  

• ANPE Galicia demanda a creación da figura de Enfermería Escolar que se vaia introducindo 
de xeito paulatino nos centros educativos comezando por aqueles con alumnado con necesidades 
específicas.  

• Desde ANPE Galicia demandamos o cese inmediato do recorte nas retribucións do profesorado en 
situación de Incapacidade Temporal así como, a reducción do horario lectivo para todo o 
profesorado e, polo tanto, a paralización de todos os recortes recollidos no RDL 14/2012. 
Solicitamos unha Mesa Técnica o antes posible para negociar as medidas para reverter ditos 
recortes recollidos no citado Real Decreto Lei. 

• ANPE demanda coñecer a situación actual do recoñecemento como servizos prestados das 
vacacións pagadas e non desfrutadas. A Administración está traballando conxuntamente coas 
Xefaturas Territoriais e tratarán que estea todo funcionando a partir de Xaneiro 
(recoñecemento automático e modificación das datas de trienios, sexenios, etc). 

• Con respecto á obrigatoriedade do curso de formación para a función directiva que se esixe a 
partir de agora para acceder á Dirección dos centros e que se recolle no R.D 894/2014 do 17 de 
outubro, desde ANPE queremos coñecer se a Administración ten algunha previsión de realización 
de ditos cursos, como van a funcionar e se van estar accesibles para todo o profesorado. A 
Administración resposta que se está a traballar nel e que se levará a cabo o presente curso 
escolar. 

• Denunciar a situación dun docente sen especialidade na Escolar Superior de Arte Dramático de 
Vigo, así como os problemas co inspector do centro. 

• ANPE solicita tamén unha reunión da Comisión de Seguimento do Acordo de Interinos para 
valorar o comezo do curso e o resultado e incidencia dos últimos procesos selectivos. A 
Administración estudará a proposta para convocar dita Comisión. 

• ANPE demanda novamente a restitución do cobro dos meses de verán para os substitutos 
que traballen máis de 5,5 meses durante o curso escolar. 

Sen máis temas que tratar, péchase a sesión sendo as 15:00 horas. 


